10 ЖАСТАҒЫ МЕКТЕП ОҚУШЫЛАРЫНЫҢ НАҚТЫ ТАМАҚТАНУЫ МЕН ДЕНСАУЛЫҚ КӨРСЕТКІШТЕРІНЕ БАҒА БЕРУ
                                   Нутрициология кафедрасының оқытушысы Сукенова Д.А., 

Қазіргі таңдағы балалар тамақтануында жиі кездесетін кемшіліктер - тамақтану тəртібінің бұзылуы, мектеп асханаларында ыстық тамақтың тиімді болмауы, дəмханалық тамақтанудың басым болуы, сапасыз тағамдарды пайдаланудың жиіленуі салдарынан алиментарлық тәуелді аурулардың көбеюі байқалып отыр.   


Жұмыстың мақсаты: Алматы қаласы мен Алматы обл.мысалындағы 10 ж.мектеп оқушыларының тамақтану сипатына байланысты денсаулық жағдайын зерттеу немесе салыстырмалы талдау. 


Жұмыстың міндеттері: 
1. Қала мен ауылдық 10 ж.мектеп оқушшыларының нақты тамақтануына баға беру. 

2. Тамақтану сипатына қарай микронутриенттік жетіспеушілікке талдау жүргізу.
3. Оқушылардың қандағы гемоглобин мен қант деңгейіне баға беру. 
4. Алынған зерттеу материалдарына сүйеніп, оқушылардың денсаулық көрсеткіштерін талдау.
Зерттеу объектілері мен әдістері. 
	Алматы қаласы
	Алматы облысы

	Мектеп саны – 9 
	Мектеп саны – 9

	Оқушылар саны – 200 
	Оқушылар саны – 150

	Ұл бала – 111 
	Ұл бала – 72

	Қыз бала – 89 
	Қыз бала - 78


Антропометриялық  көрсеткіштер:Бой ұзындығы – бой өлшегіш, дене салмағы – электронды таразы арқылы; Қан құрамынан- гемоглобин деңгейі – HemoCue, қант деңгейі – глюкометр арқылы; энергия шығыны – ActiGraph құралымен зерттелді.
Нақты тамақтануды бағалау - Сұрау-өлшеу әдісі, еске түсіру әдісін  қолданып анкета толтырумен, тамақтың құндылығы компьютерлік бағдарламамен статистикалық өңделді.
Мектеп оқушыларының тәуліктік энергия шығыны мен рационның энергетикалық  құндылығы: қабылдаған өнімнің мөлшеріне сәйкес балалардың тәуліктік жұмсаған энергиясы тағам арқылы түскен энергиямен өтелмей отыр. Сондықтан, тәуліктегі энергия шығыны түскен тағамның қуаттылығымен теңдестірілуі қажет. Энергетикалық баланс сақталмаса, оң энергетикалық баланс - асқорыту жолдарының бұзылыстары, семіздік аурулары туындайды, ал теріс энергетикалық баланс – белок жетіспеушілік пен гиповитаминоздық жағдайға әкеледі. 
Мектеп оқушыларының макронутриенттерді тұтыну деңгейі. қалалық балаларға қарағанда ауылдық балалардың пластикалық қызметті жақсартатын, тіс және сүйек тіндерін жақсартуға ықпалын тигізетін сүт өнімдерін және витаминдер мен тағамдық талшықтардың көзі болып табылатын көкөністер мен балауса жемістерді жеткіліксіз қабылдаған.
Сурет№1.Мектеп оқушыларының микронутриенттік жетіспеушілігі

Микронутриенттік жетіспеушілік көріністері. Микронутриенттік жетіспеушілік қатарында іріңдіктер, еріннің тыртықтануы, жағрапиялық тіл, қызыл иектің ісінуі, конъктиваның бозаруы сияқты аурулары анықталып  отыр. 
Қазіргі таңдағы оқушылар арасында жиі кездесетін аурулардың  бірі: теміртапшылықты анемия және гипергликемия. Біздің зерттеу бойынша қандағы темірдің деңгейі төмендеп, қант деңгейінің жоғарылағаны анықталды. Бұл мектеп оқушыларының тағам арқылы  түсетін  қажетті заттектердің жетіспеушілігінен туындап отыр. 
Тамақтану сипатына байланысты нутриционалдық статусына баға берер болсақ, жоғарыда атап өткендей, сүйектің қалыпты өсуіне ықпал ететін кальцийдің көзі болып табылатын сүт өнімдерін аз пайдаланғандықтан сколиоз дамып отыр. Тиімді және дұрыс тамақтанбау салдарынан организмнің қалыпты дамуына және өсуіне қажетті белоктың жетіспеушілігінен дене салмағының азаюы мен бойдың өсуі тежеліп, ал көмірсудың артық мөлшерін қабылдаған оқушылардың дене салмағының артып, семіздіктің туындауына әкеліп отыр. 
Оқушылардың аурушаңдық құрылымы. Зерттелген оқушылардың арасында  көбірек кездесетін аурулар:

· Тыныс жолдарының аурулары – 34,4%;

· Асқорыту жолдарының аурулары – 9,5%;

· Көз аурулары – 9,3%;

· Жарақаттанулар мен уланулар – 7,1%;

· Сүйек-бұлшықет жүйесінің аурулары – 5,8%. 
Алматы қаласындағы бастауыш сынып оқушыларының тамақтануын ұйымдастыруға байланысты  шаралар атқаралып жатыр. ҚР бойынша аймақтық дамытудың стратегиялық жоспарының 2010-2012 жж. жобаларына мектеп оқушыларының тамақтануындағы ұйымдастыру мәселелері енгізілген. Жалпы білім беретін мектептердегі бастауыш сынып оқушыларына арналған  төрт апталық ыстық тамақпен қамтамасыз ету ұйымдастырылған. 
Қорытындылай келе, қала мен ауыл балаларының тиімді тамақтанбау салдарынан олардың ой-өрісі, бойы қалыптасуындағы маңызды құнды белоктардың жеткілікті түспеуі, иммундық жүйені нығайтып, организмнің зат алмасуына зор роль атқаратын витаминдер мен минералдық заттектердің аз түсуінен аурушаңдық деңгейінің жоғарылауына алып келіп отыр. . 
Ұсыныстар.  
1. Балаларды дұрыс саламатты тамақтануға үйрететін үгіт-насихат жұмыстарын оқушылар арасында кеңірек жүргізу. 

2. Бұқаралық ақпарат құралдары арқылы жалпы халыққа және ата-аналарға арналған балаларға пайдалы кеңес беретін бағдарламаларды жиі көрсету. 

3. Балалардың бос уақытында денсаулығын нығайтатын, шынықтыратын  спорттық ойындарға баулу.  

4. Мектеп бағдарламаларында балалардың салауатты өмір салтын қалыптастыратын, үйлесімді тамақтану жайлы ақпараттардың жеткілікті берілуін қадағалау. 

5. Мектеп асханаларында оқушыларға сапалы, пайдалы тағам әзірлейтін арнайы мамандандырылған  қызметкерлердің болуын ескеру.  

